
Tað segði Annika Mittún 
Jacobsen, fráfarandi stjóri 
í Kringvarpinum, tá hon 
var gestur hjá forkvinnuni 
í fakfelagnum hjá fjølmiðl­
afólkum, Ingrid Bjarnastein 
í morgunsendingini hjá Út­
varpinum í morgun.

Annika Mittún Jacobsen 
fer úr Kringvarpinum í starv 
hjá SDC í Danmark, har hon 
skal leiða 75 programmørar. 
Og tað var í hesum sambandi, 
at orðini fullu:

– Eg skal leiða 75 pro­
grammørar, og tað eru eisini 
fólk, sum eru primadonnur 
og kunnu verða ring at leiða, 
segði Annika Mittún Jacob­
sen.

Og so spurdi fakfelagsfor­
kvinnan hjá journalistunum 
tann sjálvsagda spurningin, 
um journalistar eru prim­
adonnur, sum eru ring at 
leiða:

– Jú, tað eru  teir. Tað er jú 
ein partur av tí at vera jour­
nalistur og seta spurnartekin 
við makthavararnar.

Tað var væntandi, at úrslitið av 
fólkaatkvøðuni hósdagin fór at vera 
tann katastrofa, sum tað varð, og øll 
tann kommunala nýskipanin hevur 
fingið eitt skot fyri bógvin.

Tá tú velur at hava eina fólkaat­
kvøðu, bara fyri at hava eina fólka­
atkvøðu, so verður úrslitið hareftir. 
Fólkið varð ikki upplýst um, hvat 
fólkaatkvøðan snúði seg um, og als 
eingin politisk semja var um málið. 
Eitt serdeilis illa úr hondum greitt 
arbeiði frá landsstýrismanni og 
samgongu.

Tað er so sjálvsagt, at vit skulu 
hava størri kommunalar eindir. 
Einki haldgott argument er ímóti 
hesum, men úrslitið av fólkaat­
kvøðuni vísir, at vit ikki skulu hava 

færri kommunur – í hvussu so er 
ikki meira enn tríggjar færri. Tað 
ger so púra ongan mun, tí skuldi tað 
veruliga munað, so skuldu vit hava 
sjey ella fimm – ella kanska tríggjar 
kommunur.

So kann onkur siga, at fólkið 
hevur talað. Men so er ikki. Tí fólk­
ið hevur ikki talað. Tí tey flestu 
– tveir triðingar – valdu als ikki 
at tala, tí at fólkaatkvøðan var so 
einkisigandi fyri tey flestu, at har 
var í veruleikanum einki skilagott 
at taka støðu til.

Undir hvørjum treytum ætlaði 
landsstýrið til dømis at leggja eldra­
økið og skúlaøkið út til kommunur­
nar? Hvussu skuldi hetta fíggjast – 
og skuldi tað kanska verið so, at ein 

útjavningarskipan varð gjørd, so 
øll í veruleikanum rindaðu í ein og 
sama kommunukassa? Hví skuldi 
so til dømis Tórshavnar kommuna 
vaksa so nógv norðureftir?

Hetta minnir eitt sindur um 
fólkaatkvøðuna, sum verða skuldi 
um fullveldi 26. mai í 2000, sum løg­
maður avlýsti í tøkum tíma, tí Fólk­
aflokkurin var bangin fyri, at um 
fólkið ikki tók undir við landsstýri­
num, so fór fólkaatkvøðan at binda 
okkum føst í ríkisfelagsskapin.

Úrslitið av hesari fólkaatkøvðuni 
–  um landsstýrið velur at lurta 
eftir fólkinum, er, at einki hendir, 
at alt bara verður sum tað er, og at 
onkrar kommunur, sum fáa hug, 
fara at leggja saman. Hinvegin nýt­

ist landsstýrinum ikki at lurta eftir 
fólkaatkvøðuni kortini, tí hon var 
bara vegleiðandi.

Tað er nú ein jánkasligur poli­
tikkur at biðja fólkið vegleiða á eini 

fólkaatkvøðu. Fólkið er altíð yvir 
politikarunum, so tá teir spyrja fólk­
ið, so eigur tað sjálvandi at verða 
bindandi. Annars kundu landsstýr­
ið bara gjørt eina veljarakanning, 
tað hevði verið nógv bíligari.

Og tá tey nú eru so fegin um 
fólkaatkøvður í landsstýrinum, so 
kundu tey spurt fólkið – bindandi 
– um pensjónsskatturin skal hækka, 
um flatskattaskipan skal setast í 
verk, og um pensjónir skulu skatt­
ast við inngjald. Tað høvdu verið 
virðiligir spurningar at sett fólki.

Fólkið talaði ikki á fólka­
atkvøðuni á krossmessu

Edmund Joensen, fólka­
tingsmaður fyri Sambands­
flokkin, heitir nú á donsku 
stjórnina um at útvega 
týðandi upplýsingar um 
umsitingina av føroyskum 
loftrúmi. 

– Í løtuni liggja bert git­
ingar og leysar metingar til 
grund fyri ætlaðu yvirtøk­
una av loftrúminum, sigur 
hann.

Flutningsmálaráðharrin, 
Henrik Dam Kristensen, 
fær nú fleiri spurningar um 
umsitingina av føroyskum 
loftrúmi.

– Spurningarnar hevur 
Sambandsflokkurin á 
Christiansborg sett, eftir 
at Løgtingið hevur sam­
tykt eitt rættiliga ivasamt 
uppskot til samtyktar, sum 
í seinasta enda skal bera í 
sær yvirtøku av umsiting­
ini av loftrúminum yvir 
Føroyar, sigur hann.

Flutningsmálaráðharr­
in verður m. a. biðin um 
at útvega upplýsingar um, 
hvussu mong flogfør flúgva 
í føroyskum loftrúmi, hvørji 
gjøld verða ásett, hvørjar 
inntøkur og útreiðslur eru 
tengdar at umsitingini, og 
hvussu mong arbeiðspláss 

eru knýtt at loftrúmsum­
sitingini.

– Sum er hevur Løgtingið 
tíverri tikið støðu út frá 
leysum metingum og giting­
um frá Framsókn, ið er upp­
skotsstillari. Onki haldgott 
fíggjarligt grundarlag er at 
taka støðu út frá. Kortini 
leggur uppskotsstillarin til 
grund, at yvirtøkan fer at 
hava positivar fíggjarligar 
avleiðingar, ein  umsetning 
á 50-100 mió. kr. árliga, og 
50 upp til 100 nýggj vitan­
artung arbeiðspláss, sigur 
Edmund Joensen.

Hann heldur tað ikki 
vera nóg gott at taka stórar 
avgerðir uttan at týðandi 
fakta og fíggjarliga grund­
arlagið eru til staðar

– Talan er í veruleikanum 
um eitt víð­
fevnt mál, ið 
má viðgerast 
við varni og 
u m hu gs n i , 
sigur hann.

Edmund Joensen 
vil hava fakta 

